УА-912 .12.04.21
І. Жансүгіров . Жетісу суреттері.
1-тапсырма. Мәтінді оқимыз және аударамыз.
   І. Жансүгіров 1894 жылы Талдықорғанның Ақсу ауданында туған. Анасынан ерте қалған Ілиясқа ескіше хат танитын, көзі ашық, көкірегі ояу әкесі Жансүгір ескі әңгіме, аңыз ертегі, жырларды жасынан құлағына құйып өсіреді. Біраз уақыт Қарағаш деген жерде Мамановтардың ашқан жаңа үлгідегі мектепте оқиды. Ілияс – кіндік кесіп, кірін жуған Жетісуынжеріне жеткізе жырлап өткен. «Суретін сөзбаяндап жеткізе алмас», көркіне көз тоймастамаша табиғатын, аққу ұшып, қаз қонған өзен-көлдерін, аспанмен астасқан асқар тауларын,ұшқан құс, жүгірген аңды өлең сөздің өзегіне айналдырып, туған өлкесінің тұғыры биік тұлғасын жасады.
«Жетісу суреттері» - ақынның туған жер тақырыбындағы ірі туындысы. Туған мекені Жетісу жерін үлкен шеберлікпен, бейнелі сөздермен түгел, тұтас елестетеді, бұл мекенді көрмеген адамға да көп мағлұмат береді. Жетісу - қазақ пен қалмақ шайқасы өткен тарихи мекен. Ұқсату, теңеу, эпитеттері нанымды, көркем, айқын.Ақын табиғатқа шебер мінездеме береді. Ілияс табиғатты жанды күйде береді. «Пейзаж прекрасен тогда, когда оживлен»,- дейді Н. Г.Чернышевский.

Меңіреу, мөлдір қара бұлт қоршайды,
Сұлуға жұпар бүркіп себетіндей.
Баладай былдырлаған сақау самал,
Қойнына әжесінің кіретіндей.

Осы шумақтағы меңіреу, сақау теңеулері жай «меңіреу» көрініс, «мүгедек» дүние емес, жанды бейне. Яғни Ілияста табиғат осындай жанды күйде, адам қасиетінде, адам мінезінде көрсетіледі, олар сөйлейді, күледі, қозғалады, ашуланады, сүйеді.

2- тапсырма. Өлеңді оқып, мәтіннен өлеңнің мазмұнын ашатын 7-8 тірек сөздер жазып алыңыз.

Жетісу өзендері.
Ыстықкөл жер айнасы мөлтілдейді,
Балқашты қамыс қамап желкілдейді.
Аттанған алты өзені Жетісудің
Балқашқа бауырымдап еңкілдейді.
Балқаштан өзенді өрлей жүзген балық,
Тұмсығын қас қаққанша еркіндейді.
Бұлқынса анда-санда ала бура,
Жетісу желпең қағып селкілдейді.
Шу әне, тауды тарпып шыққан шулап,
Ойнақтап, ырғи, жосып таудан тулап,
Асқардың ақтарылған ағы емес пе,
Қарқ болған қырғыз-қазақ суын сулап?
Шуылдап жүйткіп жатқан Шудың үні:
«Қолың бер, құт, береке» дейді «тумақ!».
Ертеден ірге теуіп өскен Шуда,
Ұлысы Ұлы жүздің Үйсін - Дулат.
Шымырлап Іле қайнап құмды кезген,
Қас қақпан ұйық, дойыр, долы безген,
Алыстан арып көшкен керуендей,
Тоңмойын, томсарулы тұнжыр көзбен,
Елге де, егінге де қарайласпай,
Жылысып жылжып жатыр бір мінезбен.
Ел шайқап, ердің қанын ішкен Іле,
Естісең ертегіні ескі сөзден.
Арқырап асау Шелек орыпты тас,
Бурадай бұлқынады көк ала бас,
Ол баста Күншығысқа шыға шауып,
Жалт беріп етекке еңсей сапты құлаш.
Айдынды айдағардай күміс көл бар,
Алысқан таумен, таспен алып болмас.
Қожыр тас қопарыла құмға айналып,
Жарпымен көшіп жатыр боп жым-жылас.
Қысылып қыспақтағы қыл көпірден,
Албандар өтеді азар деп «ақсарбас».
Көпірген Көксу көл бар басы бастау
Дегенге көшпелі әйнек суы ұйқастау,
Тау жуып, тасты қуған содыр суы,
Аңқылдайд арнасында меруерт астау.
Жалбасы, Шаған, Бұғы мүлгиді оған,
Шалдуар шалдай қалғып шала мастау.
Жар жарып, жерді жиған Көксу көл бар,
Бейне бір Жалайырға шабатын жау.
Арқырап айқай салған Көксу алып,
Жазыққа шыға келсе үркіп ағып.
Егінші, ылғи диқан Жалайырлар
Үлесед үй басына тоған алып.
Сол елдің қыдырынды қыдыры сол,
Cap бала, қара қазан болып қарық.
Мөлтеңдеп мойнақты орай Қаратал да,
Көксуға қойындасад жарды жанып.
Қосылып екі ерке су, екі сұлу,
Балқаштап қалың құмға кетед лағып.

3-тапсырма.Берілген тіркестерді қандай сөздермен алмастыруға болады? Сәйкестендір. (сопоставить по смыслу)

	
Тіркестер
	
Түсіндірмесі

	Шымырлап, қайнап құмды кезген
	бұрқ-бұрқ етіп сарқырап ағу

	Арқырып айқай салған
	даланы бойлай аққан жылы су

	Асау өзен
	судың баяу ағуы

	Мөлтеңдеп мойнақты орай
	таудан құлай аққан ағыны қатты өзен

	
Қандай өзен?
	
Қалай  ағады?

	
	


    
  4- тапсырма. Үзінді бойынша кестені толтыр. Көсемше тұлғалы сөйлемдерді қолданыңдар (при заполнении таблицы используйте деепричастие).

5-тапсырма. Өздерің тұрған өңірдегі өзен-көлдерді жазып, қазірігі экологиялық жағдайы туралы таныстырылым жазу. (написать озеры и реки по место проживанию и составить ознокомительный текст по экологическому состоянию этих озер- рек)

6- тапсырма.
Бүгін не үйрендің?
Сөздік қорды қанша сөзбен толықтырдың?
Сабақ бойынша сұрақ бар  ма?

Үй тапсырмасы: Жетісу жануарлары . 4-5 тарсырмалар жазбаша, 115 бет

